
BORRADOR DA ACTA DA SESION ORDINARIA DO PLENO DO CONCELLO DA

LARACHA
2024/G010/000002).

CELEBRADA O DIiA 25

DE XANEIRO DE 2024. (EXPEDIENTE

ASISTENTES:

Alcalde-Presidente:
delegacion de funcions no tenente de alcalde)
D. José Ramon Martinez Barbeito (PP)

Concelleiros/as:

Dna. Patricia Maria Bello Canedo (PP)
D. Pablo Cambon Bértoa (PP)

D. José Alberto Blanco Veiga (PP)

Dna .M? Almudena Martinez Pérez (PP)
Dna. Veronica Pérez Verdia (PP)

D. Juan Carlos Amado Collazo (PP)
Dna. Ana Belén Rodriguez Vilas (PP)
D. Manuel Garcia Montes (PP)

Dna. Cristina Vieites Calvo. (PP)

D. Xosé M? Cotelo Freire (BNG)

D. David Antonio Bermtidez Lamas (BNG)
Dna. Inés Ramos Lopez. (PSOE).

D. José Sudrez Garcia. (PSOE)

Non asisten: (xustificando a ausencia)

D. José Manuel Lopez Varela (PP)

Dna. M? del Rocio Lopez Rey (PP)

Dna. Carolina Castifieiras Brandon. (BNG)

A Secretaria:
Dna. Marta Vazquez Garea

O Interventor:
D. Eduardo Mera Rico

(decreto n° 53/2024 de

No salén de plenos do Concello da Laracha,
sendo as 13:30 horas do 25 de xaneiro de 2024,
reunironse previa convocatoria, en legal forma
practicada, os concelleiros e concelleiras que se
relacionan, baixo a Presidencia do Sr. José
Ramon Martinez Barbeito, ao obxecto de
celebrar sesion ordinaria e publica, en primeira
convocatoria. En cumprimento do disposto no
artigo 38 do Regulamento de organizacion,
funcionamento e réxime xuridico das
corporacions locais, aprobado polo Real
Decreto 2568/86 do 28 de novembro.

Foron asistidos pola secretaria e interventor
municipais.

Antes de comezar a sesion, como cada sesion ordinaria, a Presidencia indica que se vai gardar un
minuto de silencio en memoria das vitimas de violencia de xénero, as cales foron 53 no ano 2023 e

unha no que vai do ano 2024.

O concelleiro do grupo municipal do PSOE, D. José Sudrez, comeza a falar neste momento. O
presidente da sesion indicalle que non ten o uso da palabra.

O Sr. José Suarez retirase a bancada do publico e séntase.

Os demais asistentes a sesion gardan en pé un minuto de silencio.

Unha vez rematado o minuto de silencio e comprobado que se da o quérum legalmente esixido para
a valida celebracion da sesion nos termos esixidos no artigo 90 do Regulamento de organizacion,
funcionamento e réxime xuridico das entidades locais aprobado por R.D. 2568/1986, de 28 de
novembro, a Presidencia declara aberta a sesion, procedéndose a tratar os asuntos incluidos na orde
do dia.

1.- APROBACION, SE PROCEDE, DOS BORRADORES DAS ACTAS DAS SESIONS
ANTERIORES.

Recibidos polos membros do Pleno da Corporacion os borradores das actas correspondentes as
sesions ordinaria celebrada o 30/11/2023 e extraordinaria celebrada o 29/12/2023, nos termos
esixidos polo artigo 80.3 do Regulamento de organizacion, funcionamento e réxime xuridico das
entidades locais aprobado por R.D. 2568/1986, de 28 de novembro, sométense & aprobacion dos/as
concelleiros/as.

O concelleiro do grupo municipal do PSOE, D. José Suarez, volve a intervir sen ter o uso da
palabra. O Sr. Presidente indicalle que non ten o uso da palabra e dalle un primeiro toque de
atencion.

A continuacion a Presidencia abre a quenda para o debate en relacion a aprobacion da acta do
30/11/2023:

Toma a palabra D. José Sudrez, o cal fai referencia 6 artigo 34 do Regulamento organico municipal
e o artigo 31 do Real decreto 2568/86, de 28 de novembro, polo que se aproba o Regulamento de
organizacion, funcionamento e réxime xuridico das entidades locais, indicando que non pluraliza,
fala en singular, tamén fai referencia o artigo 105 da Lei 7/85, de 2 de abril, reguladora das bases do
réxime local.

De seguido di que se incumpren as disposicions legais, porque estas falan da aprobacién da acta da
sesion, en singular, e que se se traen todas xuntas, se impide votar a quen hoxe non asiste.

A secretaria municipal dirixese ao concelleiro para indicarlle que se toma nota da queixa. Que o
departamento de Secretaria conta cuns recursos humanos concretos, que se acaban de reforzar con
incorporacions recentes. Procurarase traer as actas ao dia, asi como as da Xunta de Goberno Local.

A continuacién o Sr. José Sudrez, afirma que traelle sen coidado o que diga o Sr. Presidente.

Toma a palabra o concelleiro do BNG, D. Xosé Maria Cotelo, para indicar que deberia retirarse da
acta do Pleno ordinario de novembro, a seguinte alusion, “...antes de finalizar a sesion, faise entrega
a D. Xosé M? Cotelo Freire, da medalla de cargo electo, pois a anterior tifia 0 nome incorrecto, xa
que se tivo en conta a lista electoral do BNG elaborada pola Xunta Electoral de Zona de Carballo,
publicada no Boletin Oficial da Provincia...” , debido a que a primeira entrega da medalla non

figuraba en acta e ademais non €é correcto o indicado nesta acta respecto da alusion que se fai &
publicacion no BOP.

Finalmente a portavoz do PSOE, D®. Inés Ramos, en relacion a acta da sesion extraordinaria do
29/12/2023, indica que o sentido do voto sera en contra e ademais non se reflicte o debate.

Responde a Presidencia que si se reflicte.

Concluidas as intervencions, son sometidos os borradores das actas das sesions do 30/11/2023 e do
29/12/2023 a votacién, resultando aprobados por MAIORIA de 12 votos a favor dos concelleiros e
concelleiras do grupo Municipal do PP (10): D. José Ramon Martinez Barbeito, Dna. Patricia Maria
Bello Canedo, D. Pablo Cambon Bértoa, D. José Alberto Blanco Veiga, Dna M* Almudena
Martinez Pérez, Dna. Veronica Pérez Verdia, D. Juan Carlos Amado Collazo, Dna. Ana Belén
Rodriguez Vilas, D. Manuel Garcia Montes, Dna. Cristina Vieites Calvo; 2 votos a favor das
persoas que integran o grupo municipal do BNG: D. Xosé M?* Cotelo Freire, D. David Antonio
Bermudez Lamas; 1 voto en contra da concelleira do grupo municipal do PSOE: Dna. Inés
Ramos Lopez e 1 abstencion do concelleiro do grupo municipal do PSOE: D. José Suarez Garcia,
por non estar presente nas sesions do 30/11/203 e do 29/12/2023, o ACORDO seguinte:

PRIMEIRO. Aprobar os borradores das actas dos Plenos correspondentes ds sesions ordinaria
celebrada o0 30/11/2023 e extraordinaria celebrada o 29/12/2023.

SEGUNDO. Ordenar a sua transcricion ao libro de actas de acordo ao disposto no art. 110.2 do
Regulamento de organizacion, funcionamento e réxime xuridico das entidades locais aprobado por
R.D. 2568/1986, de 28 de novembro.

2.- MODIFICACION DA DATA DE CELEBRACION DA SESION ORDINARIA DO PLENO
DO MES DE MARZO

Dése lectura por parte da secretaria municipal, ao ditame da Comision Informativa Permanente de
Asuntos Xerais do Pleno, celebrada o dia 22 de xaneiro de 2024, que se transcribe no seu literal:

<<2.- MODIFICACION DA DATA DE CELEBRACION DA SESION ORDINARIA DO
PLENO DO MES DE MARZO

Dése lectura & proposta de Alcaldia, “Modificacién da data de celebracién da sesion ordinaria do
pleno do mes de marzo, que se transcribe no seu literal:

“PROPOSTA DA ALCALDIA

Asunto: MODIFICACION DA DATA DE CELEBRACION DA SESION ORDINARIA DO
PLENO DO MES DE MARZO

Na sesion de organizacion municipal para o mandato 2023-2027, celebrada o 26/06/2023
acordouse o seguinte

“PRIMEIRO: celebrar as sesions Ordinarias do Pleno o ultimo xoves dos meses impares, isto é, 0s
meses de XANEIRO, MARZO, MAIO, XULLO, SETEMBRO E NOVEMBRO, as 13,30 horas.

No suposto de que o dia sinalado fose festivo, a sesion celebrarase o anterior dia habil & mesma
hora.

No suposto de que o Pleno motivadamente quixera cambiar a data e/ou hora dunha sesion ordinaria
farao mediante acordo na anterior sesion ordinaria que se celebre.”

A sesién ordinaria do mes de marzo cadra ca festividade de Xoves Santo (28 de marzo) e tendo en
conta que toda a Semana Santa é un periodo no que a actividade administrativa se ralentiza,
PROPONO:

PRIMEIRO: celebrar a sesion ordinaria do pleno do mes de marzo o xoves 4 de abril do 2024”

Sen intervencions, sométese a proposta a votacion, quedando DITAMINADA
FAVORABLEMENTE en todos os seus termos a proposta transcrita, por UNANIMIDADE dos
concelleiros e concelleiras presentes>>.

Sen intervencions, sométese o ditame a votacién quedando aprobado por UNANIMIDADE dos
concelleiros e concelleiras presentes, o seguinte ACORDO

PRIMEIRO: celebrar a sesion ordinaria do pleno do mes de marzo o xoves 4 de abril do 2024.

3.- RESOLUCIONS ALCALDIA PRESIDENCIA

Dase conta das 204 Resolucions de Alcaldia que estiveron a disposicion dos Sres. concelleiros e
concelleiras, para o seu cofiecemento e toma de razon, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organizacion, funcionamento e réxime xuridico das entidades
locais.

Resolucions de Alcaldia dende o ntmero 1513/2023 ata a nuimero 45/2024 (dmbalas ddas
inclusive), ditadas dende 0 27/11/2023 ata 0 19/01/2024.

O Sr. José Sudrez indica que quere absterse na votacion porque non sabe se estan ben ou non todas
esas resolucions.

A Presidencia e a secretaria municipal indicanlle ao concelleiro que se trata dunha dacién de conta,
que non require votacion.

Os concelleiros e concelleiras presentes TOMAN RAZON

4.- MOCIONS, ROGOS E PREGUNTAS
Para o Pleno ordinario de xaneiro foron presentadas polos grupos municipais as mocions seguintes:
4.1 MOCION DO PSOE CONTRA A XESTION DA MAREA DE “PELLETS” PLASTICOS

4.2 MOCION DO PSOE PARA A IMPLEMENTACION DE ACTAS EN FORMATO ViDEO
4.3 MOCION DO BNG

4.1 MOCION DO PSOE CONTRA A XESTION DA MAREA DE “PELLETS” PLASTICOS.

Dase lectura a mocion por parte da portavoz do grupo municipal do PSdeG-PSOE, Dna. Inés
Ramos Ldpez, que se transcribe no seu literal:

“EXPOSICION DE MOTIVOS

O pasado 8 de decembro, o cargueiro “Toconao”, con pavillon liberiano, armadora radicada en
Bermudas e empresa propietaria con domicilio fiscal en Chipre, perdia fronte ds costas portuguesas
varios colectores, entre 0s que se atopaba un que contifia mais de 26 toneladas de "pellets" plasticos
repartidos en sacos de 25kg.

O 13 de decembro, o 112 recibe a chamada dun vecifio de Corrubedo alertando da presenza PSG-
PSOE de decenas de sacos de microplasticos na praia ribeirense de Balieiros, pese ao cal dende a
Xunta de Galicia non se toma ningunha medida ata case un mes mais tarde, cando a presion social e
mediatica impide tapar durante mais tempo o acontecido.

O 20 de decembro as 18:30 horas, Salvamento Maritimo de Fisterra comunica ao servizo de
gardacostas, dependente da Xunta de Galicia, que a chegada de "pellets" as costas galegas débese a
perda do colector do Toconao. Pero non é ata o 4 de xaneiro, 15 dias despois, cando a Xunta se
dirixe a algins Concellos a través dunha carta asinada polo Conselleiro do Mar, para lembrarlles
que son eles, os Concellos, os que tefien as competencias na limpeza dos areais, e polo tanto
desentendéndose desa labor e o que é madis importante, da sia obriga de colaborar aportando
medios, recursos, informacion e orientacion a aqueles que estaban a asumir en exclusiva a limpeza
dos restos do vertido que chegaban as nosas costas.

O 6 de xaneiro a Xunta activa o Plan Territorial de Continxencias por Contaminacion Marifia
(CAMGAL), sorprendentemente no seu nivel 1, o que impedia a intervencion dos medios do
Estado, segundo o establecido no protocolo aprobado polo Goberno Central durante a etapa de
goberno do PP, que obriga a activar o nivel 2 para que o Goberno do Estado poida actuar.

Non é ata o dia 9 de xaneiro cando Asturias, comunidade afectada por este vertido con
posterioridade a Galicia, decreta o nivel 2, momento no que a Xunta decide seguir os seus pasos e
proceder a activar ese nivel de alerta que permite actuar ao Estado, iso si, negandose a concretar que

medios precisa para tal fin, chegando a declarar o propio Alfonso Rueda dias antes “el que quiera
ayudar, que ayude", ou a Conselleira de Medio ambiente, Anxeles Véazquez, "el Gobierno Central
tiene que saber lo que ellos necesitan"; para un dia despois acabar pedindo un avion, dous
helicopteros, 11 barcos e un submarino

Asi mesmo, compre ter en conta as contradicions dos distintos responsables da Xunta, e cargos do
PP, en relacion coas caracteristicas, composicion e sobre todo posible toxicidade ou non do material
que chega as nosas costas, sen ter a estas alturas a constatacion de si pode ser ou non prexudicial.

Todo un despropdsito, que pon negro sobre branco a nefasta xestion da Xunta de Galicia presidida
por Alfonso Rueda dunha nova catastrofe nas costas galegas. Unha xestion que seguiu ao pé da letra
o manual do Prestige, minimizando as consecuencias do vertido e actuando tarde, mal e arrastrado
pola presion social, mentindo e ocultando informacion e responsabilizando aos demais daquilo que
€ da stia competencia

Por todo exposto, o Grupo Municipal Socialista no Concello da Laracha, propon ao Pleno da
Corporacion a adopcion dos seguintes

ACORDOS:
Esixir da Xunta de Galicia:

1°.- A creacion dun comité de crise no que participaran, ademais das autoridades autonomicas -que
coordinaran as accions- e o goberno central, a FEGAMP e todos os alcaldes/as dos municipios
afectados, dende o inicio da crise con independencia do nivel que sexa preciso activa4 co fin de que
poidan participar directamente na resolucion do problema.

2°.- Aposta a disposicion dos Concellos afectados de todos os medios técnicos, econémicos e
humanos para facer fronte aos traballos de limpeza e retirada dos "pellets".

3°.- A realizacion en colaboracion con Universidades e laboratorios de contrastada experiencia de
todos os estudos necesarios para aclarar a composicion do material vertido, asi coma as posibles
afeccions que este poida ter no medio, fauna e flora que seran publicados inmediatamente co fin de
garantir a maxima transparencia.

4°- A elaboraciéon de material informativo que pofierd a disposicion de confrarias, asociaciéns,
mercados, peixerias, etc.; para evitar calquera dubida que as consumidoras e consumidores poidan
ter sobre a excelente calidade do produto que se extrae das nosas costas s se comercializa, incluindo
a sta difusion a través das redes sociais e medios telematicos, evitando facer campafias partidistas
como a que fixo a Xunta recentemente.

5°.- Se centralice e realice, en representacion de todos os concellos e sectores afectados, as xestions
necesarias para a reclamacion dos custes nos que incorreron e estan a incorrer 0s mesmos, asi coma
das posibles indemnizacions que poidan derivarse como consecuencia desta situacion.”

A Presidencia indica que o sentido do voto da urxencia da mocién, do seu grupo municipal, sera en
contra, polos motivos seguintes:

“O PSOE e o BNG demostran que no asunto dos pélets o tinico que lles preocupa é poder sacarlle
rédito politico ante a proximidade das eleccions galegas.

Primeiro, obviaron o problema e non lle importaron en absoluto os plasticos durante un mes, desde
que caeron 6 mar e ata que chegaron as costas.

Os ultimos datos indican que persoal da Xunta retirou das praias 3.560 quilos de pélets e preto de
11.800 quilos doutros plasticos.

Preguntamonos que fixo o Estado durante todo este tempo para recoller os plasticos do mar.

Despois, PSOE e BNG sobredimensionaron o problema falando de marea plastica, comparandoa co
Prestige e empregando fotos fake tomadas noutros paises. Profesionais maritimos-pesqueiros
galegos afirmaron na reunién do Consello Galego de Pesca que eses bulos constitien un engano a
opinién publica, xeraron dubidas infundadas nos consumidores sobre a calidade dos produtos e
causaron danos ao sector.

No caso do concello da Laracha. O 5 de xaneiro o goberno local tivo a primeira conversa co
conselleiro do Mar sobre este asunto para coordinar as accions a realizar na praia de Caion, ainda
que a presenza de pélets sempre foi minima.

O 8 de xaneiro foron despregados operarios municipais para a limpeza do areal e desde o dia 11
tamén hai persoal da Xunta de Galicia, a través de Tragsa, realizando as limpezas. Ademais, o
sabado 13 realizouse unha xornada de voluntariado para a sensibilizacion e limpeza de
microplasticos en colaboracion coa Asociacion Ambiental Senda Nova”

Sométese a votacion a urxencia, NON quedando RATIFICADA A URXENCIA, por MAIORIA
DE 10 en contra dos concelleiros e concelleiras do grupo Municipal do PP: D. José Ramon
Martinez Barbeito, Dna. Patricia Maria Bello Canedo, D. Pablo Cambén Bértoa, D. José Alberto
Blanco Veiga, Dna M* Almudena Martinez Pérez, Dna. Veronica Pérez Verdia, D. Juan Carlos
Amado Collazo , Dna. Ana Belén Rodriguez Vilas, D. Manuel Garcia Montes, Dna. Cristina Vieites
Calvo; 2 votos a favor das persoas que integran o grupo municipal do BNG: D. Xosé M? Cotelo
Freire, D. David Antonio Bermudez Lamas; e 2 votos a favor das persoas que integran o grupo
municipal do PSOE: Dna. Inés Ramos Lopez e D. José Suarez Garcia.

4.2 MOCION DO PSOE PARA A IMPLEMENTACION DE ACTAS EN FORMATO ViDEO

Dase lectura a mocion por parte da portavoz do grupo municipal do PSdeG-PSOE, Dna. Inés
Ramos Ldpez, que se transcribe no seu literal:

“MOCION PARA A IMPLEMENTACION DE ACTAS EN FORMATO VIDEO

O Grupo Municipal Socialista da Laracha de acordo e ao amparo do previsto no Regulamento de
Organizacion, Funcionamento e Réxime Xuridico das Entidades Locais, desexa someter a
consideracion do Pleno a seguinte mocion para a implementacion de actas en formato video.

Exposicion de motivos

Considerando que a transparencia e a accesibilidade son fundamentais para fortalecer a
participacion cidada na xestion municipal, de acordo coa Lei 9/2013, de 9 de novembro, de
transparencia, acceso a informacion publica e bo goberno e coa Lei 1/2016, de 18 de xaneiro,
reguladora da transparencia e bo goberno no ambito da Administracion Publica en Galiza.

Dado que a documentacion das sesions plenarias en formato video facilita unha comprension mais
clara e completa das deliberacions e decisions tomadas.

Conscientes da importancia de adoptar practicas innovadoras que modernicen a xestion municipal e
promovan a rendicion de contas.

Proponse:

1. lmplementar, a partir da proxima sesion plenaria con caracter ordinario, a gravacion e
publicacion das actas en formato video.

2. Establecer os procedementos e protocolos necesarios para garantir a seguridade e privacidade da
informacion nas gravacions.

3. Crear un canal en lifia adicado & difusion ptblica das actas en formato video, asegurando asi o
seu facil acceso para a comunidade.

4. Realizar campafias de concienciacion para informar & cidadania sobre esta nova practica e
fomentar a sda participacién activa nos asuntos municipais.”

A Presidencia indica que o sentido do voto da urxencia da mocién, do seu grupo municipal, sera en
contra, polos motivos seguintes:

“En primeiro lugar, o Concello cumpre coas leis de transparencia publicando na web municipal
alaracha.gal as convocatorias e as actas das sesions plenarias, que estan dispofiibles en formato pdf
para a stia consulta por parte de calquera cidadan.

En relacién a implementacion de actas en formato video como solicita o0 PSOE, desde o Concello
trasladouse a consulta & Deputacion da Corufia, organismo que proporciona o tramitador electronico
de expedientes municipais (TEDEC) a todos os municipios da provincia, informandose de que so se
admitiria un arquivo de audio ao que se insira unha pegada dixital do Concello (Hash) para garantir
a seguridade e autenticidade do documento electrénico que substitda por completo ao documento en
formato pdf.

Para iso seria necesario que o Concello levase a cabo a correspondente licitacion dun sistema que
permita gravar as sesions de forma clara e segura, para logo subir ese arquivo ao tramitador e, desde
ali, aplicar a ferramenta informdtica correspondente para garantir a sta existencia auténtica e
posibilitar a sua consulta segura ao longo dos anos.

Tamén se requiriria da modificacion do Regulamento Organico Municipal para recoller ese tipo de
acta.

Por tanto, non é viable implementalo a partir do proximo Pleno porque o Concello non conta
actualmente con medios técnicos nin humanos necesarios para a gravacion.

Non obstante, aprovéitase a ocasion para lembrar 4 Corporacion que estd en fase de licitacion o
contrato de servizo de redaccion do proxecto e da direccion de obra da rehabilitacion da Casa do
Concello. Este edificio serd completamente renovado, e estan previstas actuaciéns tamén no Salén
de Plenos que posibiliten no futuro a gravacion das sesions con garantia de calidade.”

Sométese a votacion a urxencia, NON quedando RATIFICADA A URXENCIA, por MAIORIA
DE 10 en contra dos concelleiros e concelleiras do grupo Municipal do PP: D. José Ramon
Martinez Barbeito, Dna. Patricia Maria Bello Canedo, D. Pablo Cambén Bértoa, D. José Alberto
Blanco Veiga, Dna M* Almudena Martinez Pérez, Dna. Ver6nica Pérez Verdia, D. Juan Carlos
Amado Collazo , Dna. Ana Belén Rodriguez Vilas, D. Manuel Garcia Montes, Dna. Cristina Vieites
Calvo; 2 votos a favor das persoas que integran o grupo municipal do BNG: D. Xosé M? Cotelo
Freire, D. David Antonio Bermidez Lamas; e 2 votos a favor das persoas que integran o grupo
municipal do PSOE: Dna. Inés Ramos Lopez e D. José Suarez Garcia.

4.3 MOCION DO BNG

Dase lectura a mocion do BNG, por parte do concelleiro D. Xosé M* Cotelo, que se transcribe no
seu literal:

“Exposicion de motivos:

Mais unha vez o litoral galego sofre unha catastrofe ambiental, e mais unha vez a Xunta de Galiza
afrontou esta crise con ocultacion, con mentiras, cunha flagrante neglixencia e deixando sos os
concellos.

O 8 de decembro, segundo os Gobernos espafiol e portugués, o barco "Toconao" perdia en alta mar
varios colectores. Un deles levaba 1,050 sacos, de 26,25 quilos cada un de pellets plasticos. O 13 de
decembro a Xunta de Galiza xa é sabedora deste vertido no medio marifio, mais non sera ate
practicamente un mes mais tarde, a causa da presion social e medidtica, cando comece a tomar as
primeiras medidas.

E 0 4 de xaneiro, cando se dirixe por yez primeira a algiins concellos costeiros, mediante unha carta
do conselleiro do Mar, mais non para ofrecerlle colaboracion ou os medios humanos e técnicos
necesarios, senén unicamente para lembrarlles as "competencias que ten a administracién local na
limpeza dos areais", precisamente despois de que fose esa a inica administracién que, con recursos
propios, estaba atendendo a limpeza das praias desde o primeiro momento.

Ainda que a marea plastica seguia a estenderse, o 6 de xaneiro o Goberno galego activa o Plan
Territorial de Continxencias por Contaminacion Marifia (Plan CAMGAL) no seu nivel minimo, que
se mantén ata o dia 9 cando se decreta o nivel 2 que permite que poidan intervir medios estatais.

A dia de hoxe a Xunta contintia sen dispofier de persoal suficiente nas praias sen facilitar equipos
ou material de proteccion para as miles persoas voluntarias que estdn efectuando a limpeza e que
tampouco é quen de coordinar.

E evidente que o Goberno galego fixo deixacién de funciéns, abandonou os concellos 4 stia sorte,
desentendeuse da coordinacion do voluntariado, mesmo naquelas zonas medioambientalmente mais
sensibeis, e non esta a prever as consecuencias que a marea plastica pode ter no sector pesqueiro e
marisqueiro galego.

Por outra banda, vén de afirmar que, segundo os informes contratados a unha empresa privada, os
plasticos non son "t6xicos nin perigosos", valoracién que non comparte nin a UE, nin a Fiscalia de
Medio Ambiente do Estado que xa abriu unha investigacion.

Polo anteriormente exposto, o Grupo Municipal do Bloque Nacionalista Galego somete esta mocion
a debate e aprobacion polo Pleno do concello da Laracha propondo a adopcion dos seguintes
ACORDOS:

Exixir a Xunta de Galiza que:

1. Faga efectiva a stia colaboracion cos concellos pofiendo a sda disposicion de inmediato todos os
medios técnicos, materiais e humanos suficientes para facer fronte & crise ambiental que estan a
vivir.

2. Aumente o persoal de limpeza das praias ao seu cargo, de xeito que ningtin areal afectado quede
sen atender.

3. Centralice e se faga cargo de todas as xestions de reclamacion de danos e resarcimento de gastos
aos concellos por parte da aseguradora do buque que provocou o accidente.

4, Despregue todos os buques e helicopteros do Servizo de Gardacostas de Galiza para intensificar a
vixilancia e actuar de inmediato.

5. Leve a cabo os estudos necesarios nos centros de investigacion propios e en colaboracion coas
universidades galegas para determinar a composicion e efectos dos plasticos, tanto na flora e fauna
costeira como nas persoas.

6. Atenda a afectacién que a marea plastica puidese ter na actividade pesqueira e marisqueira das
nosas rias e, como consecuencia, nos traballadores e traballadoras do mar”

Indica o Presidente, que o sentido do voto da urxencia, do seu grupo municipal serd o0 mesmo.

Comenta o concelleiro D. Xosé M? Cotelo que non estaria de mais presionar para obter os maximos
medios para solucionar o problema. Hai audios que se filtran que non dan seguridade.

Finalmente di, que a Xunta fixo marketing (facer que se fai), é que é importante aprobar as
mocions.

O Sr. Presidente reitera que os motivos para rexeitar a urxencia da mocién son 0s mesmos que 0s
dados as mocions presentadas polo Partido Socialista.

Sométese a votacién a urxencia, NON quedando RATIFICADA A URXENCIA, por MAIORIA
DE 10 en contra dos concelleiros e concelleiras do grupo Municipal do PP: D. José Ramoén
Martinez Barbeito, Dna. Patricia Maria Bello Canedo, D. Pablo Cambén Bértoa, D. José Alberto
Blanco Veiga, Dna M* Almudena Martinez Pérez, Dna. Veronica Pérez Verdia, D. Juan Carlos
Amado Collazo , Dna. Ana Belén Rodriguez Vilas, D. Manuel Garcia Montes, Dna. Cristina Vieites
Calvo; 2 votos a favor das persoas que integran o grupo municipal do BNG: D. Xosé M? Cotelo
Freire, D. David Antonio Bermudez Lamas; e 2 votos a favor das persoas que integran o grupo
municipal do PSOE: Dna. Inés Ramos Lopez e D. José Suarez Garcia.

A voceira do grupo municipal do PSdeG-PSOE, presenta para a stia resposta para o Pleno ordinario
da corporacion, a seguinte pregunta, que se transcribe no seu literal:

“PREGUNTA AO PLENO MUNICIPAL SOBRE O PRONUNCIAMENTO DA CONSELLERIA
DE EDUCACION EN CANTO A INSTALACION DUNHA ANTENA DE
TELECOMUNICACIONS NAS PROXIMIDADES DO CEIP OTERO PEDRAYO

O Grupo Municipal Socialista da Laracha presenta a seguinte pregunta para a sia consideracion:

Tendo en conta que a instalacion desde tipo de infraestruturas preto de centros educativos afecta &
comunidade escolar e aos residentes locais.

Cofiecendo que xa houbo pronunciamentos por parte do Concello, dos pais e nais dos alumnos, dos
vecifios e da direccion do centro escolar, é esencial abordar o feito de que a Conselleria de
Educacion ainda non se pronunciase.

A ausencia dun pronunciamento por parte da Conselleria xera incerteza e preocupacion na
comunidade escolar e entre os residentes desde concello.

Pregtintase

1. Houbo comunicacion entre a Consellaria de Educacion e o concello para tratar este asunto e por
que non se chegou a un acordo ou declaracién conxunta?

2. En caso de terse comunicado, ¢cal foi a resposta da Conselleria de Educaciéon aos
pronunciamentos e preocupacions planteadas polo concello e pola comunidade local?

Estas preguntas buscan arroxar luz sobre a comunicacion entre o concello e a Conselleria de
Educacion, asi como proporcionar unha vision mais completa das interaccions entre ambas
entidades en relacion coa instalacion da antena.”

Afirma o Sr. Presidente que houbo comunicacion e a portavoz do Partido Socialista o sabe, porque
fixose unha Xunta de Voceiros.

D? Inés Ramos manifesta que na Xunta de Voceiros non se falou sobre o pronunciamento da
Conselleria.

Responde o Sr. Presidente que si se falou e se trasladou a acta do Consello Escolar. A obra segue
paralizada.

D? Inés Ramos quere saber a que acordos chegaron.

O Sr. Presidente reitera o dito.

D?. Inés Ramos da as grazas por manter a opacidade neste Concello

REMATE DA SESION.

Non sendo outro o obxecto da sesion e non habendo mais asuntos a tratar, sendo as 14:01 horas do
dia xa expresado, o Sr. Presidente levanta a sesion. Autorizase esta acta coas sinaturas dixitais da
Presidencia e da secretaria, que da fe.

12



